
Luster kommune  
Rådhuset
6868 Gaupne
 

Luster kommune - uttale til revisjon av kommunal tiltaksstrategi for økonomiske 
verkemidlar i landbruket 2017- 2020

Vi viser til dykkar brev av 09.03.2017 med oversending av revidert utgåve av den kommunale 
tiltaksstrategien for økonomiske verkemidlar i landbruket for perioden 2017 – 2020. Strategien gjeld 
for dei to ordningane spesielle miljøtiltak i jordbruket (SMIL) og nærings- og miljøtiltak i skogbruket 
(NMSK).

Når det gjeld SMIL tek strategien utgangspunkt i det særmerkte kulturlandskapet og utfordringar 
kommunen har med ureining og miljø. Strategien koplar dette tydelig til det som er prioriterte 
satsingsområde i Luster, og held samstundes eit stødig fokus på føremålet med ordninga, varetaking 
av natur- og kulturminneverdiar i jordbrukets kulturlandskap og å redusere ureininga frå jordbruket. 
For brukarane går det tydeleg fram av dokumentet kva som kvalifiserer til tilskot og kor grensene går 
i høve andre tilskotsordningar som t.d. beitebruksmidlane. Det er òg positivt at strategien vert sett i 
samanheng med kulturminneplanen som er under utarbeiding og med RMP-ordninga i fylket.  

NMSK delen gir tydelege prioriteringar og god informasjon tufta på eit berekraftig skogbruk.
Fylkesmannen miner at strategien samla sett utgjer eit godt verktøy for forvaltning av både SMIL- og 
NMSK-midlane i Luster.  

Med helsing

Brevet er godkjent elektronisk og har derfor ikkje underskrift.

Christian Rekkedal Trude Knutzen Knagenhjelm
landbruksdirektør seniorrådgjevar

